Сабақ жоспары
(Жоспарды дайындаған Павлодар қаласы, №35 ЖОББМ қазақ тілі мен әдебиет пәнінің мұғалімі Кибатова Самал Бакубаевна)

Пән: Қазақ әдебиеті

Сынып: 7 «а»
Тақырыбы: Билердің сөзі – нақылдың көзі
Мақсаты:

Білімділік: Оқушыларға шешендік сөздердің мән-мағынасын түсіндіру. Қазақ халқының би-шешендерімен таныстыру, шешендік үлгілерді оқыту.

Дамытушылық: Оқушылардың шығармашылық, жұрт алдында сөйлеу қабілеттерін дамыту.

Тәрбиелік: Оқушылардың бойларында туған тарихқа деген құрметті арттыру, бір-бірін тыңдауға үйрету, мәдени сөйлеуге баулу.
Сабақтың әдісі: СТО әдіс-тәсілдері.

Сабақтың типі: дәстүрлі емес.

Сабақтың түрі: бекіту.
Көрнекілігі: бағалау парақшасы, стикерлер, тапсырма жазылған және орындайтын қағаздар
Сабақ кезеңдері:

І.Ұйымдастыру.

ІІ.Негізгі бөлім.

ІІІ.Қорытынды.

IV.Үй тапсырмасын беру.

V.Бағалау

Сабақ барысы

І.Ұйымдастыру.

1.Амандасу, оқушыларды түгендеу, сабаққа дайындықтарын тексеру.

2.Ойын арқылы оқушыларды топтарға бөлу («Төле би», «Әйтеке би», «Қазыбек би» және «Жиренше шешен» топтары). Бұл жерде балаларға 4 би-шешен туралы мәліметтер беріледі. Үлестірме қағаздарда олардың өміріне қатысты деректер және шешендік сөздерінен үзінділер жазылады.
Балалар берілген мәліметтерді топтастырады, 6 адамнан тұратын топтарға бірігеді. Осы тұста бағалау парағы тапсырылады, топ ережелері құрылады. Топ ережесінің жалпы мазмұны төмендегідей:
-артық шу шығармау;

-сөйлегенде, бір-бірін күту;

-уақытты үнемдеу;

-топ мүшелерінің барлығын қатыстыру.
5 минут
ІІ.Негізгі бөлім.

1.Тақырыпқа шығу. Оқушыларға би-шешендерге арналған видео көрсетіледі. Сол арқылы олар бүгінгі сабақтың тақырыбын анықтауы керек. (Бейнероликке сілтеме: https://www.youtube.com/watch?v=g-AYdGeoLJY)
4 минут
2. «Болжамдар ағашы». Бұл бөлімде оқушылар билер туралы өздері білетін және топқа бөліну барысында алған мәліметтері бойынша, қағаз бетіне ағаш сызып, оған сол мәліметтерді орналастырады. Яғни өздеріне түскен би-шешен, оның өмірі туралы деректер, айтылған қанатты сөздері.

«Болжам ағаштары» қорғалады, тақтаға іледі. Жұмыс туралы өз пікірлерін командалар стикерге коментарий жазып қалдырады.
10 минут
3. «Венн диаграммасы»

Бұл жерде балалар бірінші тапсырмада алған мәліметтері бойынша 4 би шешенді бір-бірімен салыстырады. Ол би шешендер: Жиренше шешен, Төле би, Қазыбек би, Әйтеке би.

Салыстыру кезінде жасалған Венн диаграммасы тақтаға ілінеді. Ол әр топтан смайликтермен бағаланады. Ереже бойынша олар өз топтарына емес, қарсыластарына ғана дауыс бере алады.
11 минут
4. «Дискуссия». Бұл бөлімде оқушылар «Қазіргі заманда би-шешендер сөзі қажет пе? Оны не үшін оқимыз?» тақырыбы бойынша өз пікірлерін білдіреді. Балалар дәлел келтіре отырып сөйлеу керек.

Сөйлеп болған соң балалар өздеріне ұнаған спикерге жұлдыз береді.
7 минут
ІІІ. Рефлексия.

«Синквейн» әдісі бойынша балалар «билер», «шешендік сөздер», «тіл өнері», «асыл мұра» деген тақырыптардың біреуін таңдап, 5 жолдық өлең құрастырады.
5 минут
IV.Үй тапсырмасын беру. «Шешендік сөздер маңызы» тақырыбында эссе жазу.
1 минут
V.Бағалау. Оқушылардың өздеріне қойған бағаларын есекере отырып, әділ бағалау жүргізу.

2 минут
Сабақ барысында қолданылған материалдар:

1.Топқа бөлуде қолданылған мәліметтер:

	Жиренше шешен

	1)Жәнібек ханның тұсында өмір сүрген.

	2)Қарашаш сұлу есімді жары болған.

	3) «Дүниеде не өлмейді?» деген сұраққа жауап берген.

	4)Алпыс бір биге қарсы шыққан.

	5)Төле биден бұрын өмір сүрген.


	Төле би

	1)Әлібекұлы оның тегі.

	2)Ұлы жүздің биі.

	3)Түлкі есімді жігіттің сұрағына жауап берген.

	4)»Үш жүз – қазақтың ағайынды үш баласы» деген

	5)Төбе би болған.


	Қазыбек би

	1)Орта жүз биі.

	2)Келдібекұлы оның тегі.

	3)Төле бидің бірден онға дейінгі жұмбағынының жауабын тапқан

	4)Бір бала үшін дауласқан әйелдердің дауын шешкен.

	5) «Өркенің өссін десең, кекшіл болма, кесапаты тиер еліңе» деген.


	Әйтеке би

	1)Байбекұлы оның тегі.

	2)Кіші жүздің биі.

	3)Тәуке ханның «Жеті жарғыны» қабылдауында, оның сынынан сүрінбей өткен би.

	4) «Суалмайтын суат жоқ, тартылмайтын бұлақ жоқ» деген би

	5) «Құйрығы суда тұрсада, уақытысы жеткенде қурамайтын құрақ жоқ» деген.


2. «Болжамдар ағашын» жасау барысында берілетін қосымша мәліметтер:
Төле Әлібекұлы (1663 – 1756) – қазақтың қоғам қайраткері, шешен, Ұлы жүздің бас биі, Қазыбек, Айтеке бидің қолдауымен үш жүзге төбе би болып сайланған. Артында "бүтін билікке Төле би жеткен" деген сөз қалған тарихи тұлға. "Жеті жарғыны" жасаушылардың бірі. Әлібекұлы Төле бидің атасы Құдайберді би Есім хан мен Тұрсын хан егесі кезінде Есім ханды қолдаған (Қазыбек бек Тауасарұлының "Түп-тұқияннан өзіме дейін" кітабынан). Яғни Есім хан тұсындағы, халық аузында "Есім ханның ескі жолы" атанып кеткен қазақ халқының заңдар жинағын құрастыруға қатысқан билердің бірі деп айтуға толық негіз бар. Өз заманында Қазақ хандығының тұтастығы үшін күрескен қайраткер! Төле би өз халқының шешендік-поэтикалық өнерінің дәстүрлерін жастайынан бойына сіңіріп өскен, зерделі, сауатты адам болған. 15-20 жасынан билердің бас қосқан жиналысына қатысып, өзінің әділдігі мен шешендік өнері арқасында таныла бастайды.

Бала күннен жас Төле әкесіне еріп жүріп ел көреді, жұрт таниды, қазақ халқының ақындық-шешендік өнерінен тәлім алады. Он бес жасынан ел билігіне араласып, ақыл-парасаттылығы, әділ шешімі, шешендік өнерімен көзге түседі.

Тәуке хан Төле биді Ұлы жүздің бас биі еткен. Төле би Қазыбек бимен және Әйтеке бимен бірлесе отырып, қазақ халқының дәстүрлі әдет-ғұрып заңдарының жинағы болып табылатын Жеті жарғының қабылдануына атсалысты. Ордабасы жиыны кезінде Төле би басшылық жасап, жоңғар басқыншылығына қарсы бүкілхалықтық тойтарыс беруге ұйытқы болды

Жиренше (ХІҮ-ХҮ) — аты аңызға айналған дала данышпаны, шешен. Түркі халықтарына ортақ ойшыл. Өмірде болған тарихи тұлға ретіндегі аз зерттелген. Жиренше туралы нақты деректер жоқ, ол әпсаналық кейіпкер, өз заманындағы би-шешендердің жиынтық образы. Жиреншенің шешендік сөздері - терең тағылымды, ұтқыр әрі даналығы мол сөздер.

Жиренше шешен (туған-өлген жылы белгісіз) — Қазақ хандығын құрған Жәнібек хан (15 — 16 ғ-лар) — қазақтың ақыл-парасатымен, тапқырлығымен аты аңызға айналған ділмәр шешені. Аңыз-әңгімелердің дерегі бойынша ол тарихта болған, әз Жәнібек ханның тұсында өмір сүрген кісі, бірақ тарихи шығармаларда Жәнібек ханның төңірегінде ондай адам болды деген дерек кездеспейді. Халық аңыздары бойынша, Жиренше шешен кедей адам болған. Ол дербес Қазақ хандығын құруда ханға көмектескен, оған пайдалы кеңестер айтып, халық бұқарасының атынан сөйлеген. Оның атынан айтылып, халық жадында сақталған аңыз-әңгімелер мен шешендік сөздер көп. Олардың көпшілігі 15 — 16 ғ-лардан басталады. Жиренше шешен туралы аңыздарда оның әйелі Қарашаш та ақылды әрі тапқыр жан ретінде суреттеледі. Басқа түркі тілдес халықтар фольклорында да Жиренше шешен туралы ертегі, аңыз, әңгімелер кездеседі. Мысалы, қарақалпақта Жиренше шешен, қырғыздарда Жээренче чээчэн, түрікменде ақылды да тапқыр, әділ Ийкренче туралы аңыздар бар. 

Қаз дауысты Қазыбек би, Қазыбек Келдібекұлы – қазақ халқының XVII – XVIII-ғасырлардағы ұлы үш биінің бірі, көрнекті қоғам және мемлекет қайраткері. Орта жүз арғын тайпасының қаракесек руына кіретін болатқожа атасынан шыққан ол 1667 жылы Сыр бойында дүниеге келген. Арғы аталары Шаншар абыз, Бұлбұл, өз әкесі Келдібек — есімдері елге белгілі әділ билер болған.

Қаз дауысты Қазыбектің оқыған жерлері, алған білімі туралы нақты дерек жоқ. Дегенмен, ел аузындағы әңгіме, аңыздар мен биден жеткен шешендік сөздер оның өз заманында білімді де жетелі, халықтың ауыз әдебиеті мен салт-дәстүр, рәміздерін, ата жолы заңдарын мейлінше мол меңгерген, озық ойлы, әділ де көреген, батыл да батыр адам болғандығын айқын аңғартады. Әділдігі мен алғырлығы үшін Тәуке хан Қазыбекті Орта жүздің Бас биі еткен. Би Әз Тәукенің тұсында хан кеңесінің белді мүшелерінің бірі болса, Сәмеке, Әбілмәмбет, Абылай ел билеген кезеңдерде де мемлекет басқару ісіне жиі араласып, ішкі-сыртқы саясатта ақыл-кеңестер беріп отырған.

Әйтеке Байбекұлы(1644 -1700 жж.) — қазақ халқының бірлігін нығайтуға үлкен үлес қосқан атақты үш бидің бірі, мемлекет қайраткері.Әлім тайпасының төртқара руынан шыққан.

Медресені тамамдаған Әйтеке туған ауылына оралып, әкесімен ел басқару істеріне араласа бастайды. 21 жасында Бұқара мен Самарқан төңірегіндегі қазақ, өзбек, қарақалпақтардың бас биі болады. Ал жиырма бес жасында Кіші жүз халқы оны бас би етіп сайлайды. 1680 жылы Салқам Жәңгірдің ұлы Тәукені хан етіп сайлауға айрықша ат салысады. Кейін Тәуке хан құқықты "Хан кеңесін" сайлап, Әйтеке Кіші жүз атынан осы кеңестің мүшесі болып сайланған. Осы тұста елге жаңа заң үлгілерін жасау керек болды. Тәуке хан, Әнет баба, Соқыр Абыз, Майлы, Төле, Қазыбек т.б. билердің қатысуымен 1684 жылы "Жеті жарғы" қабылданды. Бұл заңдар жинағы қазақ қоғамындағы феодализмді нығайту бағытында маңызды рөл атқарды.

Әйтеке ресми түрде хан кеңесшісі болды. Ол орталықтандырылған біртұтас қазақ хандығын құру жолында белсене ат салысты. Төле және Қазыбек билермен бірге Тәуке ханнан Абылайға дейін қазақ мемлекеттігінің эстафетасын алып өткен секілді. Қазақ елінің үш жүзінің бірлікте, тату өмір сүруінің қамын ойлаған қамқоршы болды. Өзін дана, әділ би, аузы дуалы шешен, ішкі жөне халықаралық күрделі мәселелерді шешуде төреші, жоңғар басқыншыларына табанды қарсылық көрсетуді ұйымдастыру жолында үлкен үлес қосқан озық ойлы қайраткер ретінде таныта білді.

3.Топты бағалау парағы

Топтың аты:____________________________________

Топ мүшелерінің саны:_____

	№
	Топ мүшесінің аты-жөні
	Қызметі
	«Болжамдар ағашы»

	Жалпы топқа қойылған баға
	
	
	
	


Бағалауды жүргізу:

5 балл – үздік

4 балл – жақсы

3 балл – орташа

